
ஶ்ரீகாஶீவிஶ்வேஶ்வராதி³ஸ்தோத்ரம்

ஶ்ரீக³ணேஶாய நம:॥
நம:ஶ்ரீவிஶ்வநாதா²ய தே³வவந்த்³யபதா³ய தே ।
காஶீஶேஶாவதாரே மே தே³வதே³வ ஹ்யுபாதி³ஶ ॥ 1॥
மாயாதீ⁴ஶம் மஹாத்மாநம் ஸர்வகாரணகாரணம் ।
வந்தே³ தம் மாத⁴வம் தே³வம் ய: காஶீம் சாதி⁴திஷ்ட²தி ॥ 2॥
வந்தே³ தம் த⁴ர்மகோ³ப்தாரம் ஸர்வகு³ஹ்யார்த²வேதி³நம் ।
க³ணதே³வம் டு⁴ண்டி⁴ராஜம் தம் மஹாந்தம் ஸ்வவிக்⁴நஹம் ॥ 3॥
பா⁴ரம் வோடு⁴ம் ஸ்வப⁴க்தாநாம் யோ யோக³ம் ப்ராப்த உத்தமம் ।
தம் ஸடு⁴ண்டி⁴ம் த³ண்ட³பாணிம் வந்தே³ க³ங்கா³தடஸ்தி²தம் ॥ 4॥
பை⁴ரவம் த³ம்ஷ்ட்ராகராலம் ப⁴க்தாப⁴யகரம் ப⁴ஜே ।
து³ஷ்டத³ண்ட³ஶூலஶீர்ஷத⁴ரம் வாமாத்⁴வசாரிணம் ॥ 5॥
ஶ்ரீகாஶீம் பாபஶமநீம் த³மநீம் து³ஷ்டசேதஸ: ।
ஸ்வநி:ஶ்ரேணிம் சாவிமுக்தபுரீம் மர்த்யஹிதாம் ப⁴ஜே ॥ 6॥
நமாமி சதுராராத்⁴யாம் ஸதா³ऽணிம்நி ஸ்தி²திம் கு³ஹாம் ।
ஶ்ரீக³ங்கே³பை⁴ரவீம் தூ³ரீகுரு கல்யாணி யாதநாம் ॥ 7॥
ப⁴வாநி ரக்ஷாந்நபூர்ணே ஸத்³வர்ணிதகு³ணேऽம்பி³கே ।
தே³வர்ஷிவந்த்³யாம்பு³மணிகர்ணிகாம் மோக்ஷதா³ம் ப⁴ஜே ॥ 8॥
இதி காஶீவிஶ்வேஶ்வராதி³ஸ்தோத்ரம் ஸம்பூர்ணம் ।

